
చ్చలుఁ దలవంచుచుండు? నది చాలదొ యాఱడి నీకు నెంతకుం

జలువలఱేఁడ! నీసవురు సన్నము గా నిఁక నిందు రాకుమీ.

	ఆ.	
కొంకులేనివెతలఁ గుందెడిముగుదల

డంకతనము మీఱ జంకు లేక

బింకమునఁ గలంచె దింక నెన్నఁడు నీకు

వంక గల్గదోటు జింకతాల్ప?

	తే.	
కటకటా! మున్ను ముక్కంటికంటిమంట

చేత బూదైన మరునకుఁ జెల్లుఁగాని

తడవు మనియెద ననుకోర్కి నడరు నీకు

జాడయే చేడియల నేఁచఁ జందమామ!



	 22



వసంతాదులదూషణము

	క.	
చెలువుగలవాఁడ వంచును

జెలువల నలయింప నీకుఁ జెల్ల దయో నీ

చెలువెల్లఁ జెట్లపాలుగ

నలరుజిరాజోదుతోడ! యామనిఱేఁడా!

	క.	
జత లేనిపూవు గల్గుట

కతివలపైఁ బెల్లు రేఁగి యలజడి మీఱ

న్వెత పెట్టుదువే యిఁక నీ

బ్రతుకు బయ ల్గాను నాలిపయ్యరకుఱ్ఱా!

	తే.	
మున్ను కొన్నాళ్ళు పలుగాకిమూఁకలోనఁ

గలసిమెలఁగినతెఱఁగెల్లఁ గానిపింపఁ

జేడియలమీఁద గ్రుడ్లెఱ్ఱ సేయరాకు

కోయిలా! యింక నీయిల్లు కూలిపోను.

		 ఈ పేజీలో చివరి మార్పు 15 మార్చి 2022న 20:49కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

